
Repiblik Ayiti

Akademi Kreyol Ayisyen di ou mesi Akademisyén Odette Roy FOMBRUN !

23 desanm 2022, yon dat ki tranble Akademi
Kreyol Ayisyen. Yon dat ki pote ale Dwayen
laj Akademisyen yo, Akademisyen Odette
Roy FOMBRUN. Grandé¢t la travése ak 105
rekot kafe sou tét li. Se Fondation Odette

Roy Fombrun menm ki te anonse nouvel

disparisyon sila.

Akademisyen Odette Roy FOMBRUN ki fe

| pati premye kowot Akademisyen nan
Akademi Kreyol Ayisyen nan ane 2014, se yon pésonaj lejande, yonn nan poto mitan epi defansé
lang ak kilti kreyol ayisyen an. Odette Roy FOMBRUN souse nan rasin istorik ak kiltireél pep
ayisyen pou nouri pwodiksyon li yo. Poudaye, se li menm ki te pwopoze Atik 5 Konstitisyon 1987
la ki di Se lang kreyol ayisyen ki simanté tout Ayisyen ansanm. Se li menm anko ki te pwopoze,
nan Atik 213 Konstitisyon an, pou Ayiti gen yon Akademi kreyol. De (2) reyalizasyon sa yo

s€lman sifi pou nou weé dimansyon pésonaj la.

Akademi Kreyol Ayisyen rekonesan anpil anve grande ak kalite travay pésonaj sa a ki te kanpe an
avangadis pou pémeét lang kreyol ayisyen an vin ofisyel, nan yon moman kote yon kategori moun
te kanpe ankwa pou anpeche popilasyon an viv lang li. Akademisyeén Odette Roy FOMBRUN
kontribye anpil nan anrichi literati, istwa, edikasyon ayisyen an. Se yon potorik fanm ki kite yon

dividal zév wodpote pou jenerasyon ki la ak 10t k ap vini.

Akademisyen Odette Roy FOMBRUN fet Potoprens 13 jwen 1917. Li mouri 23 desanm 2022. Li
se nomalyén epi enstititris. Konsyans sosyal ki te abite li fé 1i pase kom premye Ayisyen ki louvri
yon lekol pou timoun / jaden danfan an Ayiti, an 1946. E li te pami premye Ayisyen tou ki te we
nesesite pou entegre kreyol nan edikasyon timoun yo, anvan menm Minis edikasyon Joseph C.
BERNARD te pwopoze refom li an nan lane 1979. Odette Roy FOMBRUN se yon avangadis. Pou
kont pa li, li pote yon bann chapo. Alafwa konstitiyan an1987, ekriven, pwofes¢, Akademisyen

emerit, istoryen, elatriye.

Yon 10t bo, men kek eleman ak vale ki te mak fabrik Odette Roy FOMBRUN: lanmou, pataj, viv
ansanm, solidarite ak etik. Li se yonn nan moun ki te plis mete aksan sou nesesite pou tout Ayisyen
fe yon gwo KONBIT pou retire peyi a nan sitiyasyon difisil 1i twouve I depi kek tan. Nan zév li
ekri yo, li touche koze edikasyon sivik, liv timoun, literati jenés, woman, kont, refleksyon
sosyopolitik sou literati, istwa, elatriye. Li resewa yon latriye pri an Ayiti tankou nan 10t peyi pou
kouwone travay li. 12 janvye 2022, Akademi Kreyol Ayisyen te renmet li yon plak One ak Merit

pou salye kontribisyon li nan kore devlopman lang kreyol ayisyen an.

Malgre li te avanse nan laj, Odette Roy FOMBRUN te rete djougan. Li te toujou pare pou bay
opinyon li sou sa k ap pase nan peyi a. Li te reve yon peyi granmoun kote tout pitit peyi a ka viv

tankou moun.

Akademi Kreyol Ayisyen envite tout moun selebre lavi beél nanm sila pandan AKA ap swete fanmi,

zanmi ak pwoch li yo anpil kouraj pou pase moman difisil sila.

Pou tout sa ou te fe¢ ak tout zév ou kite, Akademi Kreyol Ayisyen ap di ou mési Akademisyen

Odette Roy FOMBRUN !

